ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒՆՎԱՐԻ 18-Ի N 48 ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի անհրաժեշտությունը (նպատակը) 


    Նախագծի ընդունման անհրաժեշտությունը պայմանավորված է հետևյալ հանգամանքով. Սննդամթերքի անվտանգության մասին» Հայաստանի Հանրապետության օրենքի 15.1-րդ հոդվածի 7-րդ մասով սահմանված՝ հսկիչ գնում իրականացնելու համար անհրաժեշտ է, որպեսզի ՀՀ ԳՆ սննդամթերքի անվտանգության պետական ծառայությունը ընդգկվի Հայաստանի Հանրապետության կառավարության 2002 թվականի հունվարի 18-ի Հայաստանի Հանրապետության պետական և համայնքների բյուջեների կատարման կարգը հաստատելու մասին» N 48 որոշման հավելվածի 42-րդ կետով սահմանված պետական այն մարմինների ցանկում, որոնց իրավունք է վերապահվում կատարելու կանխիկ ձևով առանձին ծախսեր:
2. Ընթացիկ իրավիճակը և խնդիրները
Սննդամթերքի անվտանգության մասին» Հայաստանի Հանրապետության օրենքի  15.1-րդ հոդվածի 7-րդ կետով սահմանված է, որ դիտարկման ընթացքում սննդամթերքի, սննդամթերքի հետ շփվող նյութերի, սննդային ու կենսաբանական ակտիվ հավելումների մակնշման մեջ առկա տեղեկատվության համապատասխանությունը որոշելու նպատակով կարող է իրականացնվել նաև հսկիչ գնում: Հայաստանի Հանրապետության կառավարության 2012 թվականի սեպտեմբերի 13-ի Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող դիտարկման ընթացքում հսկիչ գնումների անցկացման, դրանց ֆինանսական աղբյուրների և ձեռք բերված ապրանքների տնօրինման կարգը սահմանելու մասին N 1175-Ն որոշմամբ սահմանված է Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության կողմից իրականացվող դիտարկման ընթացքում հսկիչ գնումների անցկացման կարգը: Սակայն վերը նշված փաստաթղթերով նախատեսված հսկիչ գնում իրականացնելու համար անհրաժեշտ է, որպեսզի  ՀՀ ԳՆ սննդամթերքի անվտանգության պետական ծառայությունը ընդգկվի Հայաստանի Հանրապետության կառավարության 2002 թվականի հունվարի 18-ի թիվ 48 որոշման 42-րդ կետով սահմանված պետական մարմինների ցանկում: Քանի որ վերը նշված որոշմամբ հաստատված հավելվածի 43-րդ կետով սահմանված է, որ այլ ուղղություններով կանխիկ դրամով ծախսեր չեն կարող կատարվել:  

3. Տվյալ բնագավառում իրականացվող քաղաքականությունը. 

Նախագիծը չի ներառում բնագավառում իրականացվող գործող քաղաքականության փոփոխություն:

4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

5. Ակնկալվող արդյունք


Որոշման նախագծի ընդունման դեպքում ՀՀ ԳՆ սննդամթերքի անվտանգության պետական ծառայությունը կկարողանա իրականացնել Սննդամթերքի անվտանգության մասին» Հայաստանի Հանրապետության օրենքի 15.1-րդ հոդվածի 7-րդ կետով սահմանված հսկիչ գնումներ:
Հայաստանի Հանրապետության գյուղատնտեսության 

նախարարության սննդամթերքի անվտանգության 

